
tanah; nanging edǎ ilidangǎ pesan bongkol pidjeré, apang
eda énggalan berek bongkolné. Jéning soeba metoewoeh
doewa boelan,  pidjere ento boewin pesoe don, nanging donné
singdǎ enoe lambǎ boeka anesoebǎ. Poeénjan njoehé ané enoe
tjerik kadanin toeboh. Jan tongos poenjan njoehé ento melah
tanahné toer diinangé, semekelonǎ teloeng tiban, sinah soebǎ
ngawitin meteroktokan; kéto jan di Gijanjar. Dilatjoeré kanti
nem tiban toewoehné, masih tondén bakat poepoeang. Ja-
dijastoen soebǎ meteroktokan, singda teroktokanné njak dadi
boewahǎ. Tegarang sambat adan boewah njoehé oeling
boengsil toemekaning toeh! Ngopénin poenjan njoeh kénké-
nang, apang dadi nged boewahné? Apa ané dadi meranan
njoehé?


   



25. KENEH DJOEDJOER DADI MOEDJOER.






Ketjeritǎ adǎ djoeroe kitak ngoepetinin tanah, lakar kita-
kinǎ. Sedek dinǎ anoe ija noembeg sig tanahé ané lakar
kitakinǎ totonan, goemanǎ ngaé loeloeh, lantas ija makatang
peti besi metanem, bek misi beranǎ, toemoeli tingtingangǎ,
abanǎ moelih. Soewoed medjang petinné, lantas ijs noendé-
nang ngalih ané ngelah tanahé. Gelising toetoeran, tek ané
ngelah tanahé. Ngomong djoeroe kitaké: ,,Beli, tijang maka-
tang peti-besi bek misi berans, metanem ring pekarangan
beliné, ané oepetinin tijang. Niki napi!

Ané djani wiréh adǎ pesobajan tijang tekén beli, ngoepeti-
nin tanah beliné dogén, patjang kitakin tijang, dados ané
dadi pegelahan tijangé, sekéwanten kitakané. Boekǎ djani
jadin tijang makatang petiné niki, taler beli sané neroewénang;
niks mangda beli kajoen oegi ngambil!” Mesaoet ané ngelah
tanahé: ,,Bapanné, singdǎ beneh kéto! Jadin itjang ngelah
tanahé ento, sing patoet itjang njoewang petiné totonan,
keranǎ itjang toesing roemasǎ nanem peti besi ditoe. Bawak-
né ento bapanné ngelah bagijané”. Djoeroe kitaké masih toe-

